
Në Universitetin e Elbasanit, u organizua Konferenca e Parë Shkencore në Matematikë e Fizikë dhe aplikimi i tyre.  
Qëllimi i kësaj konference ishte të sillte së bashku pedagogë, studiues dhe akademikë nga vendi dhe bota, për të bashkëndarë
prezantime, diskutime, këndvështrime dhe arritjet e tyre në fushat respektive. Për dy ditë radhazi, kjo konferencë, shërbeu jo
vetëm si një forum për të shkëmbyer rezultatet e punës së tyre kërkimore, por njëkohësisht dhe për studentët, të cilët patën
mundësinë të thellojnë njohuritë e tyre.   

Fakulteti Ekonomik në Universitetin e Elbasanit, zhvilloi Konferencën
Shkencore Ndërkombëtare të 10-të të titulluar “Kërkimet moderne
dhe tendencat në ligj, ekonomi dhe politika sociale”. Kjo konferencë
jubilare, kthyer në një traditë në këtë fakultet, duke bërë bashkë
studiues nga vende të ndryshme, përkon edhe me data e përvjetorë
të rëndësishëm për Universitetin e Elbasanit. Rektori i universitetit
Prof.dr. Skender Topi, në fjalën e tij përshëndetëse u ndal në arritjet
dhe rëndësinë e organizimit të veprimtariveme interes të përbashkët,
rritjen e projekteve dhe bashkëpunimeve në kuadër të kërkimit
shkencor, mbështetjen e çdo nisme që ka në fokus botën studentore
dhe akademike. Të gjitha këto elementë, kanë mundësuar renditjen si
një nga institucionet më të rëndësishme në vend. 

Konferenca Shkencore Ndërkombëtare e 10-të

Konferenca e Parë Shkencore në Matematikë e Fizikë dhe aplikimi i tyre

Fondi Shqiptaro-Amerikan i Zhvillimit

Në Universitetin e Elbasanit, u organizua sesioni informues
nga Fondi Shqiptaro-Amerikan i Zhvillimit (AADF). Në takimin
e organizuar, u diskutua me pedagogë dhe studentë mbi
programet në fushën e edukimit, u prezantua  thirrja e hapur
për aplikimet e programit MIP Internship, procedurat e
aplikimit në programin "READ", si dhe risitë e projektit
"CleanScore", për këtë vit akademik.

Në kuadër të Javës Europiane për Sigurinë dhe Shëndetin në Punë, nën sloganin "Vënde Pune të Shëndetshme, Lehtëso
Ngarkesën, u zhvillua në Fakultetin e Shkencave Mjekësore Teknike, tryeza e parë e rrumbullakët, e cila bëri bashkë aktorët
kryesorë të shëndetit dhe sigurisë në punë. Të pranishmit diskutuan mbi rëndësinë e sigurisë dhe shëndetit në punë,
garantimin dhe respektimin e legjislacionit, si dhe rëndësinë e dhënies së ndihmës së parë, përmes demonstrimit praktikë nga
ana e Kryqit të Kuq Elbasan. 

Organizohet në Fakultetin Ekonomik, trajnimi në kuadër të
projektit “Forcimi i kapaciteteve për mbrojtjen e jetës private
dhe familjare në Shqipëri” . Në kuadër të projektit “Forcimi i
kapaciteteve për mbrojtjen e jetës private dhe familjare në
Shqipëri”, Qendra Europiane me mbështetje të Fondacionit
Konrad Adenauer, Zyra për Shqipërinë, zhvilloi me studentët
e programit të studimit në drejtësi në Fakultetin Ekonomik,
trajnimin lidhur me të drejtën private dhe familjare, parë nga
aspekti kombëtar dhe ndërkombëtar i kësaj të drejte. 

Trajnim me studentën e programit të studimit

në Drejtësi

Tryezë e rrumbullakët në Fakultetin e Shkencave Mjekësore Teknike

Instituti për Demokraci dhe Ndërmjetësim

Instituti për Demokraci dhe Ndërmjetësim, prezantoi në
Fakultetin Ekonomik të Universitetit të Elbasanit, studimin e
përgatitur mbi demokracinë e brendshme në partitë politike
shqiptare. Përfaqësues të këtij instituti, ndan me studentët
gjetjet, opinionet dhe konkluzionet e studimit, analizimin e
historikut dhe ecurisë së partive kryesore në vend. Ky studim i
financuar nga Fondacioni “Hanns Seidel”, Zyra për Shqipërinë,
synon të bëj së bashku studiues, studentë dhe aktivistë të
shoqërisë civile, për të diskutuar mbi rolin dhe efektet e
demokracisë të partive politike në shoqëri dhe në
vendimarrjen publike në tërësi. 

